Ղեկավարվելով ՀՀ կառավարության 2009 թվականի 

սեպտեմբերի 23-ի N 1104-Ն որոշման պահանջներով

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի ընդունման դեպքում

1. Նախագծի կարգավորման արդյունքները.

Հայաստանի Հանրապետության կառավարության 2010 թվականի դեկտեմբերի 23-ի նիստում հավանության է արժանացել Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման հայեցակարգը:
Վերոնշյալի հիման վրա էլ մշակվել է «Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգման ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագիծը, որի ընդունումն առողջապահության բնագավառի վրա կունենա էական դրական ազդեցություն: 
Մասնավորապես՝ նկատի ունենալով, որ նախագծի միջոցով կստեղծվեն համապատասխան մեխանիզմներ Հայաստանի Հանրապետության բնակչության վերաբերյալ համակարգված և ամբողջական տեղեկատվություն ստանալու համար, վերանշյալը կնպաստի առողջապահական համակարգի գործունեության առավել արդյունավետ իրականացմանը: 
Բացի այդ, միասնական էլեկտրոնային համակարգի ներդրման միջոցով կիրականացվի առողջապահական համակարգի բազմակողմանի արդիականացում` օգտագործելով տեղեկատվական և հեռահաղորդակցման տեխնոլոգիաներ: 
Միաժամանակ համակարգի ներդրումն առողջապահության բնագավառի վրա կունենա դրական ազդեցություն, կունենա նաև բնակչությանը մատուցվող բժշկական օգնության և սպասարկման որակի և ծավալի տեսանկյունից: 

Մասնավորապես՝ նկատի ունենալով, որ բժշկական միջամտությունների ընթացքում կայացվող որոշումները պետք է հիմնվեն ամբողջական, լիարժեք և արդիական տեղեկատվության վրա, ինչպես նաև հաշվի առնելով, որ համակարգի ներդրման արդյունքում պացիենտի բժշկական ամբողջ պատմությունը համապատասխան մասնագետին հասանելի կդառնա  էլեկտրոնային համակարգի միջոցով, վերոնշյալը թույլ կտա ապահովել բժշկական օգնության և սպասարկման ավելի բարձր արդյունավետություն և որակ:
Միևնույն ժամանակ հարկ է նշել, որ միջազգային փորձի վերլուծությունը ցույց է տվել, որ առողջապահության ոլորտի միասնական էլեկտրոնային համակարգը, բացի յուրաքանչյուր վայրից հասանելի լիարժեք բժշկական տվյալների բազա հանդիսանալուց, իր հերթին ստեղծում է հետագայում վերլուծական և հետազոտական աշխատանքների իրականացման համար արդյունավետ բազա: Վերոնշյալը կարևոր է՝ նկատի ունենալով, որ առողջապահական համակարգի վերլուծությունը, հիվանդությունների տվյալների, դրանց ընթացքի, նշանակված դեղերի և այլ հանգամանքների ուսումնասիրության ընթացքում հնարավոր կլինի ձևավորել միասնական մոտեցում միանման հիվանդությունների դեպքում և  նվազեցնել բժշկական սխալի հավանականությունը:  

2. Նախագիծը չընդունելու դեպքում առողջապահության բնագավառի վրա ազդեցության գնահատման արդյունքները.
Նկատի ունենալով առողջապահական համակարգի կարևորությունը՝ «Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգման ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագիծը չընդունելը կունենա բացասական ազդեցություն ներկա պայմաններին չհամապատասխանեցնելու  և տարբեր ենթակառուցվածքներում պացիենտների նույնականացման հնարավորության բացակայության տեսանկյունից:

Մասնավորապես՝ չնայած այն հանգամանքին, որ ներկայումս Հայաստանի Հանրապետության առողջապահության համակարգում արդեն իսկ գործում են տեղեկատվական ավտոմատացված համակարգեր, որոնք հնարավորություն են տալիս ստանալու պետության կողմից երաշխավորված անվճար հիվանդանոցային և արտահիվանդանոցային (ամբուլատոր-պոլիկլինիկական, ստոմատոլոգիական) բժշկական օգնություն ստացած անձանց մատուցված ծառայությունների վերաբերյալ տեղեկատվություն, ինչպես նաև առողջության առաջնային պահպանման ծառայություններ իրականացնող բժշկի մոտ գրանցված բնակչության տվյալների շտեմարան, շատ ավելի նպատակահարմար կլիներ ունենալ տվյալների միասնական բազա: 

Վերոնշյալը պայմանավորված է նրանով, որ նշված համակարգերը գործում են առանձին մոդուլների միջոցով, և անձի նույնականացման հնարավորության բացակայությունը հնարավորություն չի տալիս միավորելու համակարգի տարբեր փոխանակման ենթակառուցվածքները, բացակայում է ցանցային ենթակառուցվածքը: 
ԵԶՐԱԿԱՑՈՒԹՅՈՒՆ

«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի մրցակցության բնագավառում կարգավորման ազդեցության գնահատման
«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծով (այսուհետ` Նախագիծ) նախատեսվում է Հայաստանի Հանրապետության առողջապահության ոլորտում միասնական էլեկտրոնային համակարգի ներդրում:
Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն
եզրակացություն

«ՀՀ առողջապահության ոլորտում միասնական էլեկտրոնային տեղեկատվական համակարգման ներդրման ծրագիրը և միջոցառումների ժամանակացույցը հաստատելու մասին» ՀՀ կառավարության որոշման նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«ՀՀ առողջապահության ոլորտում միասնական էլեկտրոնային տեղեկատվական համակարգման ներդրման ծրագիրը և միջոցառումների ժամանակացույցը հաստատելու մասին» ՀՀ կառավարության որոշման նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է բժշկական օգնություն և սպասարկում ստացող քաղաքացիների վերաբերյալ ամբողջական տեղեկատվության ապահովման, ինչպես նաև բժշկական օգնություն ստանալու կարիք ունեցողներին և բժշկական օգնություն, սպասարկում իրականացնողներին տվյալ պահին անհրաժեշտ տեղեկատվության հասանելիությունն ապահովելու և թղթե դեղատոմսերի` էլեկտրոնային դեղատոմսերով փոխարինման նպատակով միասնական էլեկտրոնային տեղեկատվական համակարգման ծրագրի ներդրմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում: 

Եզրակացություն

«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի վերաբերյալ սոցիալական պաշտպանության ոլորտում կարգավորման ազդեցության գնահատման  
«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի (այսուհետ` նախագիծ)  վերաբերյալ սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին»  ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության  ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

 Նախագիծը`

           ա) ռազմավարական կարգավորման ազդեցության տեսանկյունից ունի դրական ազդեցություն,

   բ) շահառուների վրա կարգավորման ազդեցության տեսանկյունից`  դրական  ազդեցություն:

Ե Զ Ր Ա Կ Ա Ց ՈՒ Թ Յ ՈՒ Ն

«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի բյուջետային բնագավառում կարգավորման ազդեցության գնահատման

ՀՀ առողջապահության ոլորտում միասնական էլեկտրոնային տեղեկատվական համակարգի ներդրման միջոցառումների ժամանակացույցին համաձայն մի շարք միջոցառումների իրականացման աշխատանքներում, որպես ֆինանսավորման աղբյուր նախատեսվում է ներգրավել Համաշխարհային բանկի, ԱՄՆ Միջազգային զարգացման գործակալության և Միջազգային դոնոր կազմակերպությունների միջոցները: Նման պարագայում պարզ չէ Հայաստանի Հանրապետության պարտավորությունների մասով միջոցների նախատեսման անհրաժեշտությունը և չափը: Եթե այն կառաջացնի լրացուցիչ բյուջետային միջոցների նախատեսման անհրաժեշտություն, ապա նշյալ Հայաստանի Հանրապետության կառավարության որոշման նախագծի բյուջետային բնագավառում կարգավորման ազդեցության գնահատումը հնարավոր կլինի տալ ՀՀ կառավարության 05.04.2012թ. կայացած նիստի N 13-րդ արձանագրության 1-ին կետով հաստատված` «Իրավական ակտերի նախագծերի մշակման մեթոդական ցուցումներ»  Հավելվածի 14.4-րդ կետի պահանջներին համապատասխան տեղեկանքի առկայության պայմաններում:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի բնապահպանության բնագավառում  կարգավորման
1. «Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի (այսուհետ` որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

  
3. Որոշման նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 

Որոշման կիրարկման արդյունքում բնապահպանության բնագավառում կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
